
EMAMAKI:  120




	CAPHELA
· Bhala ngesandla lesifundzekako.

· Hlonipha imiyalo lonikwe yona kuleso naleso sigaba.


	


	SIGABA A
umbuto 2
	


	Khetsa sihloko sibe sinye kuleti ubhale kugcwale emakhasi lamabili.
	


	1.1
Umdlalo weLotto.  Kukhona labatsi lomdlalo wentelwe kunjingisa bantfu kantsi labanye bayakuphikisa loku, batsi wentelwe kunjingisa Hulumeni.  Ngabe wena utsini ? Veta akho emaphuzu ngalomdlalo.
	


	1.2
Kwenyuka kwelizinga   lekudlwengulwa kwebantfwana.  


Indzaba yakho ayilandzele letihlokwana letilandzelako.
	


	
1.2.1
Yini imbangela yalesento lesibi kangaka.


1.2.2
Umonakalo lodalwa  kudlwengulwa esiveni.


1.2.3
Indlela lengentiwa betemphilo ekuvikeleni tifo letingahle titfolakale ngenca yekudlwengulwa.


1.2.4
Indlela lengentiwa tiphatsimandla temtsetfo wakuleli.
	


	1.3
UHulumende lomusha.
	


	
Sebentisa nati tihlokwana letilandzelako kubhala indzaba yakho.
	


	
1.3.1
Kute mnotfo


1.3.2
Kwandza kwebabaleki baseZimbabwe bangene kuleli.


1.3.3
Kuswelakala kwetindzawo tekuhlala kuleli 



1.3.4
Kwandza kwelizinga lebugebengu.
	


	1.4
Emasiko etfu sive lesiMnyama.
	


	1.5
Bhala indzaba yakho letawugcina ngalamavi:“______hhoye lafa live sibukile. Bantfwabetfu  sebaphendvuke emakhehla netalukati  ngenca yetidzakamiva.
	


	EMAMAKI ESIGABA A:  1x40 =
	[40]


	SIGABA B
UMBUTO 2
	


	Khetsa incwadzi ibe yinye kuleti letimbili ubhale kugcwale likhasi nenCenye.
	


	2.1
Umngani wakho lofundza naye uvelelwe lishwa lekutsi akhulelwe/akhulelise kantsi batali bakhe bebatimisele kumyisa ngesheya kwetilwandle kute ayofundzela budokotela.  Ake umbhalele incwadzi yekumeluleka ngaloko lokumvelele uphindze umbonise ngelikusasa lakhe.
	


	2.2
Unguthishelanhloko wakuleso sikolo lofundza kuso, njalonje nawuye emhlanganweni nobe usehhovisi lakho, uye utfole bothishela bakuleso sikolo batsamele sicelu babuye badlale nemlabalaba ngesikhatsi semsebenti kantsi imiphumela yaleso sikolo ihlala imibi minyaka yonkhe. Sewukhute kwate kwafika lapho sewukhatsala khona.


Bhalela Sosekhethi incwadzi lesemtsetfweni ngalenkinga umcele kwekutsi akusite.
1x20 =
	[20]


	NOME
	


	UMBUTO 3
	


	Khetsa sinye sihloko kuleti ubhale kugcwale likhasi nencenye
	


	3.1
Nitabe ninemhlangano weGudi enkonzweni yenu. Kulowo mhlangano kutawukhetfwa emalunga esigungu selusha. Njengalobhala kulenkonzo, bhala i-agenda lenitayilandzela ngalelo langa lemhlangano.
	


	3.2
UnguMgcini-mafa enhlanganweni yenu yekutfunga. Inhlangano beyikutfume kutsi uyobeka imali letinkhulungwane letisihlanu ebhange.Endleleni leya ebhange wahlangana nabotsotsi bakumuka yonkhe imali.  


Bhala umbiko lotawutfulwa enhlanganweni yakho mayelana nalenkinga lekuvelele.
	


	3.3
Emsebentini lawusebenta khona kufike umbiko wekutsi umcashi wenu ushaye lesinye setisebenti wasikhipha ematinyo. Leso sisebenti sesiphutfunyiswe esibhedlela.  Njengemholi wetisebenti nangenca yekubona ingoti lenilengela kuyo,niye nahlangana navumelana kubhalela umcashi wenu imemorandamu.  Bhala-ke imemorandamu / indzabambiko ubike tikhalato kanye netincomo ngaloku lokwentekile.






           1x20 =
	[20]


	UMBUTO 4
	


	Khetsa sihloko sibe sinye kuleti ubhale ngaso kugcwale likhasi LINYE.
	


	4.1
Wena ungumkhangisi lovelele nalonelidvumela ekutsengiseni timoto. Balingani bakho sebayasola kutsi utsengisa ngengoma.  Ake uvete-ke likhono lakho ukhangise imoto loyitsandzako.
	


	4.2
Ubone sikhangiso semsebenti wekuba ngumphatsi emkhakheni wetekulima.  Kuleso sikhangiso kutsiwa umuntfu lotawucatjangelwa ncono nguloyo lotabatfumelela i-CV yakhe letawuveta yonkhe imininingwane ngaye.         1x10 =
	[10]


	EMAMAKI ESIGABA B:
	[50]


	SIGABA C 

Khetsa umbuto ube MUNYE lowutsandzako kulena lemine ubhale ngawo.
UMBUTO 5
	


	SEKUHLWILE – G. MALINDZISA
	


	5.1
Phendula lemibuto lelandzelako.
	


	
5.1.1
Bhala ngemisebenti yetiphicaphicwane ibe mitsatfu.
	(3)


	
5.1.2
Ngabe umbhali uphumelele yini ekukhetseni emagama ladvwetjelwe kunati tiphicaphicwane. Sekela.
	


	
(a)
Ngikuphica ngenyoka yami lendze legudla tintsaba.


(b)
Ngikuphica ngenyoni yami letsi nayiphapha ingatibhuli timphiko.



(c)
Ngikuphica ngentfombi legwadla kakhulu.

             2x3 =
	(6)


	
5.1.3
Bakabani labananatelwa ngaloluhlobo:
	


	
(a)
Mnyamandze wakaSiwela.



(b)
Khabako! Shangase.





  1x2 =
	(2)


	
5.1.4
Asewuchaze ngesakhiwo sanati taga letilandzelako:
	


	
(a)
Selikhipha inhlanti emantini. 


(b)
Wavunywa ngumhlaba njengabhatata. 




(c)
Kufa kudla fumuka kudle silaza.



(d)
Indlovu ayisindvwa ngumboko wayo.



  1x4 =
	(4)


	
5.1.5
Bhala ingcikitsi letfolakala kunati tinganekwane letilandzelako nendlela umbhali layivete ngayo.
	


	
(a)
Alikho licili lelatikhotsa emhlane. 



(b)
Umntfwanenkhosi nesicoco.
	(3)
(3)


	
5.1.6
Bhala ngemvelaphi yanati taga:
	


	
(a)
Imbita iviwa ngumpheki.



(b)
Lukhamba lufute imbita.
	(3)
(3)


	
5.1.7
Ngabe bunganekwane buvela nakwentenjani kunayi inganekwane letsi:  Alikho licili lelatikhotsa emhlane.
	(3)

[30]


	NOME
	


	5.2
Chaza kabanti ngetifundvo letitfolakala kunati tinganekwane letilandzelako nendlela umbhali latigcamise ngayo tifundvo takhe:

5.2.1
Chakijane neMphungutja  

5.2.2
Litje lakaNtunjambili

	(15)

(15)

[30]


	nome

UMBUTO 6
	


	
Lapha nalapho – j.j. ncongwane
	


	6.1
Fundza nasi sicashunwa sendzaba bese uphendvula imibuto letawulandzela:
	


	
	Chake make asikaletsi umkhuleko sitawuletsa ngalelinye lilanga.Site lapha ngenhloso yekutewucoca nemnumzane Sukati
Akekho babe wemntfwana .Sekuphele emalanga lamatsatfu ahamba waya kamnakabo eMekemeke. Kukhona mine nebantfwana kuphela kukhuluma LaCindzi ngekuzotsa akhombisa inhlonipho. “Kulungile make. Indzaba lesite ngayo lapha ekhaya yemntfwana walapha ekhaya Sicatfulo. Wente intfo lengajabulisi lomntfwana.” Athule kancane Hlatjwako atsatse umoya bese uyachubeka. “Yimbi lentfo leyentiwe ngulomfana. Sibone kuncono singayi esikhulwini semango kuyewubika lesigameko kodvwa sicale sive nine balapha ekhaya kutsi nitsini? Sewenteni Sicatfulo? Konkhe lokwenteka lapha emitini yeNhlaba kutsiwa kwentiwa ngumntfwanami. Chaza ngive mfundisi
Shengatsi ukhombisa kumvuna lomntfwana.
Angimvuni kepha kutsi nimcambela emanga . Wakhuluma-ke lamanga leniwacambile ngiweve,” kusho LaCindzi sekuphela nenhlonipho layikhombise ngesikhatsi bafika.
	


	
6.1.1
Ngekubona kwakho ngabe nguliphi lelibandla lelatjontjelwa ticatfulo? Usho ngani?
	(2)


	
6.1.2
Uvumelana kangakanani nebahluti balendzaba nabatsi Sicatfulo abengacali  kuntjontja ngaleticatfulo ? Sekela.
	(2)


	
6.1.3
Veta liphuzu lelicinile lelisibonisa kutsi lendzaba beyenteka emakhaya hhayi elokishini. Sekela.
	(2)


	
6.1.4
Ngubani lonenkinga kulendzatjana? Chaza.
	(2)


	
6.1.5
Kukhulunywa naLaCindzi nje ngabe bekakuphi Sukati futsi entani?
	(2)


	
6.1.6
Kukhona labatsi LaCindzi bekunguloluhlotjana lwemfati loludzelela indvodza yalo .Ngabe wena utsini ngaloku?  Sekela.
	(2)


	
6.1.7
Kunemgomo lotsi indzaba lemfishane kufanele yenteke endzaweni yinye kuphela. Ngabe wena utsini ngalena? Sekela.
	(2)


	
6.1.8
Bekuyini inhloso yalabafana ekutjontjeni ticatfulo tebazalwane?
	(2)


	
6.1.9
Kukhona labatsi Tiboneleni umane wavetwa-nje kulendzaba akakabaluleki. Wena utsini ngaloko? Chaza sive.
	(2)


	
6.1.10
Labanye bahluti balendzaba batsi Sukati ungumuntfu lomdvuna akasiyo indvodza. Ngabe wena utsini? Sekela.
	(3)


	
6.1.11
Bahlatiyi labanye batsi ngekwencubo yeDemokhrasi Sukati  bekafanele agugele ejele akukhatsaleki yena atsi uyalungisa. Wena utsini? Sekela imphendvulo yakho.
	(3)


	
6.1.12
Itsetse emalanga lamangaki lendzaba. Usho ngani?
	(3)


	
6.1.13
Nika tifundvo letintsatfu letitfolakala kulendzaba.
	(3)
[30]


	NOME
	


	6.2
Ngabe babhali banati tindzatjana basivetela kanjani kuhlukunyetwa kwebantfwana nebantfu labasikati kunati tindzatjana letilandzelako.  Chaza kabanti ubeke netibonelo letigcamisa lokuhlukunyetwa
	


	
6.2.1
Lelo khehla 

6.2.2
Inkinga yemendvo  
	(15)
(15)

[30]


	emamaki esigaba c:
	[30]


	EMAMAKI SEKAWONKHE:
	120








P.T.O.


